
CC14: Gall eich elusen gadw arian mewn cyfrif cynilo neu adnau. Mae’r trefniadau hyn yn cyfrif fel buddsoddiadau.
Mae’r un dyletswyddau cyfreithiol (a nodir ar ddechrau’r canllaw hwn) yn berthnasol i benderfyniadau am fuddsoddi mewn arian parod ag i benderfyniadau buddsoddi eraill. Os yw eich elusen yn buddsoddi arian parod yn bennaf gallwch gymryd y camau canlynol i’ch helpu i gydymffurfio â’r rhain.

	Diogelu arian eich elusen
Dim ond â darparwr dibynadwy y dylech adneuo arian eich elusen. Er enghraifft, banciau neu gymdeithasau adeiladu a awdurdodwyd gan:
· Awdurdod Ymddygiad Ariannol
· [Awdurdod Rheoleiddio Darbodus] (https://www.bankofengland.co.uk/explainers/what-is-the-prudential-regulation-authority-pra)
· rheolydd ariannol perthnasol mewn unrhyw wlad arall

	Os nad ydych chi’n siŵr a yw eich banc neu gymdeithas adeiladu wedi’u hawdurdodi gan yr FCA, PRA neu reoleiddiwr ariannol perthnasol mewn gwlad arall, darllenwch y Telerau ac Amodau ar eich cyfrif/cais am gyfrif, neu gofynnwch i'r cwmni gadarnhau. Gall y Telerau ac Amodau gynnwys geiriad fel:

“Awdurdodwyd gan yr Awdurdod Rheoleiddio Darbodus, a rheoleiddir gan yr Awdurdod Ymddygiad Ariannol a’r Awdurdod Rheoleiddio Darbodus (Rhif Cofrestru’r Gwasanaethau Ariannol: XXXXXX)."


	Darganfyddwch beth yw’r trefniadau diogelu os bydd eich banc neu gymdeithas adeiladu yn methu, boed yn y DU neu dramor.
Gallwch ddefnyddio Gwiriwr Banc FSCS a diogelu cynilion – i weld faint o’ch arian sydd wedi cael ei ddiogelu.

	Gwiriwr gwarchod cynilion a bancio FSCS 
https://www.fscs.org.uk/check/check-your-money-is-protected/

Os yw’r elusen wedi’i sefydlu fel cwmni cyfyngedig, byddai wedi’i gwarchod hyd at £85,000. 
Os yw’n gymdeithas anghorfforedig, byddai wedi’i gwarchod hyd at £85,000. 
Os yw wedi’i sefydlu fel ymddiriedolaeth, mae’r warchodaeth yn dibynnu ar y math o ymddiriedolaeth. I gael rhagor o wybodaeth, cliciwch y botwm 'Angen Help' yng nghornel dde isaf y dudalen a dewis Cwestiynau Cyffredin. 

	Os oes gennych swm sylweddol i’w adneuo, meddyliwch am osod uchafswm y gall eich elusen ei roi gydag un darparwr. Gall hyn eich helpu i leihau’r risg o golled fawr os bydd darparwr yn methu. Mae angen i chi gydbwyso’r risg is yn erbyn cyfradd llog is ar adneuon symiau llai.
	

	Dewis cyfrif
Dylech ystyried:
· y cyfraddau llog a gynigir gan ddarparwyr gwahanol
· pryd y telir llog
· os telir llog yn gros neu’n net o dreth - os yw’n net sicrhewch eich bod yn gallu adennill y dreth
· unrhyw daliadau neu gosbau sy’n gymwys os ydych am gael mynediad i’ch arian ar fyr rybudd neu gau eich cyfrif

	Canllawiau ar fancio i elusennau: 
NCVO https://www.ncvo.org.uk/help-and-guidance/running-a-charity/financial-management/banking-for-charities/

Gall elusennau hefyd ddefnyddio llwyfannau cynilo arian sy’n caniatáu i elusennau symud arian rhwng cyfrifon cynilo mewn amrywiaeth o fanciau a chymdeithasau adeiladu gan ddefnyddio dim ond un set o fanylion mewngofnodi. 


	· unrhyw ffactorau enw da a ffactorau anariannol eraill sy’n rhan o bolisi ac amcanion buddsoddi eich elusen, ac os yw’r rhain yn berthnasol i’ch dewis o gyfrif

	Buddsoddi cyfrifol

	Efallai y bydd angen mwy nag un cyfrif ar eich elusen. Er enghraifft, cyfrifon sy’n eich galluogi i gael mynediad at arian ar fyr rybudd neu rybudd hirach.
	

	Ysgrifennwch bolisi buddsoddi syml
Dylai hyn gynnwys:
· ble ac am ba hyd y gall eich elusen adneuo arian parod
· yr uchafswm y gall eich elusen ei adneuo ag un darparwr
· agwedd eich elusen at adneuon tymor byr, canolig neu hir

	Mynnwch gyngor proffesiynol lle’n briodol
Os oes angen cyngor arnoch, dylai fod gan rywun sydd â gwybodaeth a phrofiad addas.

	Gallai ffynonellau cyngor gynnwys: 
- ymddiriedolwr neu wirfoddolwr gyda phrofiad o reolaeth ariannol mewn mudiad neu reoli buddsoddiadau, neu gymhwyster proffesiynol mewn cyfrifyddu, cyllid neu reoli buddsoddiadau
- talu am gyngor, er enghraifft gan weithiwr proffesiynol sydd â chymhwyster mewn cyllid neu reoli buddsoddiadau


	Adolygu trefniadau yn rheolaidd
Adolygwch eich trefniadau banc yn rheolaidd i sicrhau:
· eu bod yn dal i ddiwallu anghenion eich elusen
· bod eich adneuon yn dal i gael eu diogelu’n briodol
· bod unrhyw daliadau neu gyfraddau llog yn dal yn gystadleuol
· eich bod yn fodlon ar lefel y gwasanaeth a ddarperir

	

	Ffyrdd eraill o fuddsoddi arian parod
Mae ffyrdd eraill o fuddsoddi arian parod, yn enwedig ar gyfer elusennau mwy. Mynnwch gyngor am eich opsiynau.
Mae cronfeydd adnau cyffredin yn caniatáu i chi gyfuno’ch asedau i’w hadneuo ag asedau elusennau eraill. Trwy gyfuno arian ag elusennau eraill gallwch gael cyfradd llog uwch.
Gall buddsoddi mewn cynllun fel hwn fod yn rhan neu’n gyfan gwbl o ymagwedd unrhyw elusen.
Dysgwch fwy am gronfeydd adnau cyffredin.
	Gallai ffynonellau cyngor gynnwys: 
- ymddiriedolwr neu wirfoddolwr gyda phrofiad o reoli ariannol mewn mudiad neu reoli buddsoddiadau, neu gymhwyster proffesiynol mewn cyfrifyddu, cyllid neu reoli buddsoddiadau
- talu am gyngor, er enghraifft gan weithiwr proffesiynol sydd â chymhwyster mewn cyllid neu reoli buddsoddiadau





	Cael trafferth dod o hyd i gyfrif banc 
Mae’n wir bod llawer o elusennau’n cael trafferth dod o hyd i gyfrif banc addas. Mae’r erthyglau hyn gan y Comisiwn Elusennau yn crynhoi’r sefyllfa ym mis Mai 2024. 
Ysgrifennodd Prif Weithredwr y Comisiwn Elusennau, ynghyd â chymheiriaid yn yr Alban a Gogledd Iwerddon, at Brif Weithredwyr Banciau’r DU ym mis Tachwedd 2023: 
https://www.gov.uk/government/publications/charity-banking-and-access-to-bank-services/letter-to-chief-executives-of-uk-banks

Mae nifer o fentrau’n mynd rhagddynt, gan gynnwys:
 NCVO ac eraill gyda UK Finance https:///www.ncvo.org.uk/news-and-insights/news-index/the-challenges-of-charity-banking/


	Goruchwylio a rheoli 
Gall goruchwylio a rheoli gynnwys: 
- adrodd i’r bwrdd ymddiriedolwyr llawn yn flynyddol ar ba gyfrifon banc a ddelir a pham y dewiswyd y cyfrifon hynny 
- adolygu’r cyfrifon a ddelir yn flynyddol i sicrhau eu bod yn dal yn addas ar gyfer anghenion yr elusen (er enghraifft, y gyfradd llog a dalwyd, pa mor hawdd yw bancio, unrhyw gyfnodau rhybudd)
- mwy nag un llofnodwr ar y cyfrif
Mae Bancio NVCO ar gyfer elusennau a mudiadau gwirfoddol https://www.ncvo.org.uk/help-and-guidance/running-a-charity/financial-management/banking-for-charities/
yn nodi’r canlynol: Ei bod hi’n syniad da cael 3-5 llofnodwr, er mwyn i unrhyw ddau allu llofnodi. Mae angen i chi gydbwyso’r angen am oruchwyliaeth a rheolaeth briodol ag argaeledd uwch swyddogion ac ymddiriedolwyr.
Bydd y twf mewn bancio ar-lein yn golygu sicrhau bod digon o reolaethau ar gael. Un enghraifft yw ‘rheolaeth ddwbl’ lle mae un person yn creu taliad a pherson arall yn ei awdurdodi. 


	Buddsoddi cyfrifol - elusennau sy’n buddsoddi arian parod yn bennaf 
Gallai nodi ac ystyried gwrthdaro rhwng dibenion yr elusen a’i buddsoddiadau a’r risgiau i enw da’r elusen a achosir gan fuddsoddiadau penodol beri i elusennau archwilio opsiynau bancio cyfrifol. Er enghraifft, mae gwybodaeth ar gael am fanciau moesegol https:///www.moneysupermarket.com/current-accounts/ethical-banks/ 
neu holwch a yw eich banc yn darparu cyllid ar gyfer tanwydd ffosil - https://bank.green/


	Goddefiant risg
Fel y nodwyd uchod, mae gwarchodaeth FSCS ar gael ar gyfer rhai mathau o arian elusennol a ddelir mewn cyfrif banc. Os oes gan elusen symiau mwy o arian, dylid ystyried agor mwy nag un cyfrif banc er mwyn cael mwy o warchodaeth FSCS. 
Os oes gan elusen swm sylweddol o arian, efallai na fydd yn ymarferol cadw mwy nag un cyfrif banc, ac mae enillion uwch ar gael os nad oes angen arian ar unwaith. Mae’r opsiynau sydd ar gael i’r elusennau hyn yn cynnwys: 
Cronfeydd Adneuo Cyffredin a buddsoddiadau tebyg i arian parod: er nad yw’r rhain yn darparu gwarchodaeth FSCS, maent yn debygol o arwain at enillion uwch. 
Bydd yr elw ariannol ar arian parod (y gyfradd llog a delir) fel arfer yn is yn y tymor hwy na’r elw ariannol ar gyfranddaliadau. Os yw elusen yn dal arian dros gyfnod hwy nad yw’n debygol o fod ei angen ar frys, gellid ystyried opsiynau eraill, er enghraifft bondiau ac asedau incwm sefydlog. Os yw’r elusen mewn sefyllfa ariannol sefydlog (er enghraifft, symiau mawr o gronfeydd wrth gefn sy’n cael eu dal dros nifer o flynyddoedd gydag adnoddau cryf yn dod i mewn, neu waddol lle mae modd amrywio’r gyfradd wario), yna gellid archwilio opsiynau eraill fel buddsoddi mewn cyfranddaliadau. Bydd defnyddio cronfa gyfun yn galluogi elusennau heb bortffolios buddsoddi mawr i gael mynediad at ystod ehangach o ddosbarthiadau asedau a manteisio ar fuddion, er enghraifft ffioedd trafodion is, sydd ar gael i fuddsoddwyr mwy yn unig fel arfer.



	Ffioedd a thaliadau
Mewn rhai achosion bydd ffioedd yn cael eu codi am gyfrifon banc, ac efallai y bydd tâl yn cael ei godi am weithgareddau ar y cyfrif. Bydd cronfeydd adneuo cyffredin a buddsoddiadau tebyg i arian parod yn wynebu ffioedd. Dylai ymddiriedolwyr/staff/aelodau pwyllgor sicrhau eu bod yn ymwybodol o unrhyw ffioedd neu daliadau a bod y rhain yn rhesymol, er enghraifft drwy gymharu â darparwyr eraill. 




